
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
«______»  _________________  2021թ. N_______ Ա
ԱՆՀԱՏՈՒՅՑ ՕԳՏԱԳՈՐԾՄԱՆ  ԻՐԱՎՈՒՆՔՈՎ  ԳՈՒՅՔ ՀԱՆՁՆԵԼՈՒ  ՄԱՍԻՆ

    Հիմք ընդունելով Հայաստանի Հանրապետության քաղաքացիական օրենսգրքի 685-րդ հոդվածը և 686-րդ հոդվածի 1-ին մասը և «Պետական գույքի կառավարման մասին» Հայաստանի Հանրապետության օրենքի 30-րդ հոդվածի 2-րդ մասի 3-րդ կետը՝ Հայաստանի Հանրապետության  կառավարությունը   ո ր ո շ ու մ   է.
1. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված 3 միավոր տրանսպորտային միջոցներն (այսուհետ՝ Գույք) անհատույց օգտագործման իրավունքով հանձնել Հայաստանի ազգային ագրարային համալսարան հիմնադրամին՝ համաձայն  hավելվածի:
2. Հայաստանի Հանարապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո մեկամսյա ժամկետում  Հայաստանի ազգային ագրարային համալսարան հիմնադրամի ռեկտորի հետ համատեղ ապահովել սույն որոշման 1-ին կետից բխող անհատույց օգտագործման պայմանագրի կնքումը, սահմանելով, որ սույն կետի հիման վրա կնքված գործարքներից բխող ծախսերը ենթակա են իրականացման Հայաստանի  ազգային ագրարային համալսարան հիմնադրամի միջոցների հաշվին։
                       Հավելված		                    
ՀՀ  կառավարության  2021  թվականի
				------ N    - Ա որոշման
Ց Ա Ն Կ 
ՀԱՅԱՍՏԱՆԻ ԱԶԳԱՅԻՆ ԱԳՐԱՐԱՅԻՆ ՀԱՄԱԼՍԱՐԱՆ ՀԻՄՆԱԴՐԱՄԻՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆՎՈՂ  ՏՐԱՆՍՊՈՐՏԱՅԻՆ ՄԻՋՈՑՆԵՐԻ
	Հ/Հ 
	Մակնիշը
	Նախկին                                                       պետական                                                        համարանիշը
	Թողարկման  տարեթիվը
	Նույնացման                                 համարը
	Սկզբնական                 արժեքը 
     (դրամ)
	Հաշվեկշռային                  արժեքը
(դրամ)

	          Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտե

	 1.
	RENAULT LOGAN 1.4                                (ՌԵՆՈ-ԼՈԳԱՆ 1.4)
	192 BB 01
	2015 թ.
	X7LLSRB2HFH749254
	5280000
	2983200 (07.12.2020թ. դրությամբ)

	 2.
	RENAULT LOGAN 1.4                                   (ՌԵՆՈ-ԼՈԳԱՆ 1.4)
	193 BB 01
	2015 թ.
	X7LLSRB2HFH749238
	5280000
	2983200 (07.12.2020թ. դրությամբ)

	 3.
	TOYOTA CAMRY 2.4                                   (ՏՈՅՈՏԱ ՔԵՄՐԻ 2.4)
	021 HH 01
	2007 թ.
	JTNBE40K803125387
	3581200
	91800 (30.03.2021թ. դրությամբ)




Հ Ի Մ Ն Ա Վ Ո Ր ՈՒ Մ
ԱՆՀԱՏՈՒՅՑ ՕԳՏԱԳՈՐԾՄԱՆ  ԻՐԱՎՈՒՆՔՈՎ  ԳՈՒՅՔ ՀԱՆՁՆԵԼՈՒ  ՄԱՍԻՆ
ՀՀ կառավարության որոշման նախագծի 
      ՀՀ ՏԿԵ նախարարության պետական գույքի կառավարման կոմիտե է դիմել ՀՀ կրթության, գիտության, մշակույթի և սպորտի նախարությունը՝ խնդրելով աջակցել Հայաստանի ազգային ագրարային համալսարան հիմնադրամին անհատույց տրանսպորտային միջոցներ հատկացնելու հարցում։
Պետական գույքի կառավարման կոմիտե է դիմել նաև Հիմնադրամը՝ խնդրելով «Գույքի գնահատման և աճուրդի կենտրոն» ՊՈԱԿ-ի նյութատեխնիկական միջոցների ստորաբաժանումում առկա ՀՀ կառավարության որոշման նախագծում ներառված ավտոմեքենաները անհատույց օգտագործման իրավունքով տրամադրել ՀԱԱՀ-ին։
    Նախագծով նախատեսվում է Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին ամրացված որոշման նախագծի հավելվածի ցանկում ներառված 3 միավոր տրանսպորտային միջոցներն անհատույց օգտագործման իրավունքով հանձնել Հայաստանի ազգային ագրարային համալսարան հիմնադրամին։ 
«Անհատույց օգտագործման իրավունքով գույք հանձնելու մասին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:






ԱՄՓՈՓԱԹԵՐԹ  
ԱՆՀԱՏՈՒՅՑ ՕԳՏԱԳՈՐԾՄԱՆ  ԻՐԱՎՈՒՆՔՈՎ  ԳՈՒՅՔ ՀԱՆՁՆԵԼՈՒ  ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. ՀՀ տարածքային կառավարման և ենթակառուցվածքների    նախարարություն
	15.04.2021թ.

	
	NՍՊ/21.1/9280-2021

	Հանձնարարվել է սահմանված կարգով ընթացք տալ։
	        Ընդունվել է ի գիտություն։

	     2. ՀՀ ֆինանսների նախարարություն
	26.04.2021թ.

	
	N01/8-2/6142-2021

	Նախագծի 1-ին կետով նախատեսվում է Կոմիտեին ամրացված 3 միավոր տրանսպորտային միջոցներն անհատույց օգտագործման իրավունքով հանձնել Հայաստանի ազգային ագրարային համալսարան հիմնադրամին:                                                                Այդ կապակցությամբ հայտնում ենք, որ անհրաժեշտ է ներկայացնել համապատասխան հիմնավորումներ լրացուցիչ մեքենաների անհրաժեշտության նպատակահարմարության վերաբերյալ՝ հաշվի առնելով Հիմնադրամում առկա մեքենաների օգտագործման արդյունավետությունը:
Միաժամանակ անհրաժեշտ է հստակեցնել թե ի՞նչ տրամաբանությամբ է Հիմնադրամը դիմել հենց կոնկրետ մեքենաների՝ «RENAULT LOGAN 1.4» մակնիշի (նախկին պետհամարանիշը 192 BB 01,  թողարկման տարեթիվը՝ 2015 թվական, նույնացման համարը՝ X7LLSRB2HFH749254), «RENAULT LOGAN 1.4» մակնիշի (նախկին պետհամարանիշը 193 BB 01,  թողարկման տարեթիվը՝ 2015 թվական, նույնացման համարը՝ X7LLSRB2HFH749238) և TOYOTA CAMRY 2.4  մակնիշի (նախկին պետհամարանիշը  021 HH 01, թողարկման տարեթիվը՝ 2007, նույնացման համարը՝ JTNBE40K803125387) տրանսպորտային միջոցների տրամադրման համար և ի՞նչ այլընտրանքների մեջ է կատարվել այսպիսի ընտրության որոշումը:
	[bookmark: _GoBack]Ընդունվել է։                                          Նախագծի վերաբերյալ ՀՀ ֆինանսների նախարարության դիրքորոշումը քննարկելու և Կոմիտե համապատասխան հիմնավորում ներկայացնելու նպատակով Պետական գույքի կառավարման կոմիտեն գրությամբ դիմել է ՀՀ կրթության, գիտության, մշակույթի և սպորտի նախարարություն,  ի պատասխան որի վերջինս ներկայացրել է «Հայաստանի ազգային ագրարային համալսարան» հիմնադրամի գրությունը (պատճենը կցվում է), որով վերջինս տեղեկացրել է, որ 
Երևան քաղաքի Տերյան 74 հասցեում գտնվող գլխավոր մասնաշենքերից բացի, ՀԱԱՀ կազմի մեջ են մտնում նաև Երևան քաղաքի Էրեբունի, Մալաթիա-Սեբաստիա և Արաբկիր վարչական շրջաններում գտնվող 5 մասնաշենքեր ու ՀՀ Սյունիքի, Լոռու, Շիրակի, Արմավիրի, Կոտայքի մարզերի ավելի քան 20 համայնքների տարածքներում գտնվող մասնաճյուղեր, ուսումնափորձնական տնտեսություններ, գյուղատնտեսական նշանակության հողեր, հենակետեր ու ագրոճամբար։
Նշված տարածքներ, ինչպես նաև Երևան քաղաքի և ՀՀ մարզերի այլ՝ ՀԱԱՀ-ի հետ առնչվող հաստատություններ ու վայրեր այցելելու նպատակով ներկայումս օգտագործվում են ՀԱԱՀ ավտոպարկում առկա 4 մարդատար տրասպորտային միջոցներ, որոնցից միայն մեկն է փոքրածավալ շարժիչով՝ Վազ 11183 մակնիշի, ավտոմեքենա։ Մնացածը ամենագնացներ են՝ Նիվա մաշնիշի կամ մեծ ծավալով շարժիչ ունեցող, որոնց կարիքը շատ է զգացվում ձմռան ամիսներին ու բարձրադիր գոտիներում գտնվող ՀԱԱՀ հանդամասեր այցելելիս։ Սակայն վերջիններիս շահագործումը ոչ ձմեռային ամիսներին՝ բնակավայրերում ու միջհամայնքային ճանապարներին, ինչպես նաև ոչ ձյունառատ ձմեռային օրերին էապես ավելացնում են ՀԱԱՀ տրասպորտային ծախսերը։
Ներկայումս մարդատար տրանսպորտային փոխադրամիջոցների շահագործման կարիքը ավելի է մեծացել ՀԱԱՀ-ում, քանի որ ՀԱԱՀ ավտոբուսներից մեկը 2020թ․ աշնանից պայթյունից վնասված վիճակում գտնվում է Արցախում, իսկ ՀԱԱՀ ուսանողներին պրակտիկաների վայր տեղափոխելու համար ՀԱԱՀ-ում առկա միկրոավտոբուսի նստատեղերը միշտ չէ որ բավականացնում են։
Վերը նկարագրված հանգամանքներից ելնելով, ՀԱԱՀ-ն դիմել է առաջին հերթին փոքրածավալ շարժիչ ունեցող և ոչ շատ հին ու համեմատաբար լավ պահպանված «RENAULT LOGAN 1.4» մակնիշի (նախկին պետհամարանիշը 192 BB 01,  թողարկման տարեթիվը՝ 2015 թվական, նույնացման համարը՝ X7LLSRB2HFH749254), «RENAULT LOGAN 1.4» մակնիշի (նախկին պետհամարանիշը 193 BB 01,  թողարկման տարեթիվը՝ 2015 թվական, նույնացման համարը՝ X7LLSRB2HFH749238) տրասպորտային միջոցների և TOYOTA CAMRY 2.4  մակնիշի (նախկին պետհամարանիշը       021 HH 01, թողարկման տարեթիվը՝ 2007, նույնացման համարը՝ JTNBE40K803125387) տրանսպորտային միջոցների տրամադրման համար՝ դրանց շահագործումից տրանսպորտային ծախսերի շոշափելի տնտեսում ակնկալելով։
ՀԱԱՀ աշխատակիցները մի քանի անգամ զննել են Պետական գույքի կառավարման կոմիտեի «Գույքի գնահատման և աճուրդի կենտրոն» ՊՈԱԿ-ի նյութատեխնիկական միջոցների ստորաբաժանումում գտնվող փոխադրամիջոցները, և բացի թեթև մարդատար տրասպորտային միջոցներից, խնդրել են նաև տրամադրել ավտոբուս, սակայն, ինչ-ինչ պատճառներով վերջինս տրամադրելու ուղղությամբ նախաձեռնություն դեռևս հանդես չի բերվել։
Հաշվի առնելով թվարկված հանգամանքները, հնարավոր օպտիմալ տարբերակ է համարվել վերը նշված տրանսպորտային միջոցների համար դիմելը։

	3. ՀՀ կրթության, գիտության, մշակույթի և սպորտի նախարարություն
	19.04.2021թ.

	
	N27/20.1/7662-2021

	Անհատույց օգտագործման իրավունքով գույք հանձնելու մասին» ՀՀ կառավարության որոշման նախագծի վերաբերյալ սկզբունքորեն առարկություններ չունի։
Սակայն հիմք ընդունելով «Հայաստանի ազգային ագրարային համալսարան» հիմնադրամի առաջարկությունը (կցվում է)   նախարարությունը չի առարկում, հնարավորության դեպքում  հիմնադրամին  անհատույց օգտագործման իրավունքով տրամադրվի նաև ՎՈՒՀԱՄ (WUHAM BUS WU670F) մակնիշի 968LU68 համարանիշով ավտոբուսը:
	                        Չի ընդունվել։  
Քանի որ «ՎՈՒՀԱՄ» (WUHAM BUS WU670F)   մակնիշի, 968LU68 համարանիշի  ավտոբուսը «Հայաստանի ազգային ագրարային համալսարան» հիմնադրամին հատկացնելու հարցը քննարկվել է Պետական գույքի կառավարման կոմիտեում և հաշվի առնելով, որ նշված տրանսպորտային միջոցը  հանդիսանում է «Հայրենիք-սփյուռք կենտրոն» ՊՈԱԿ-ի սեփականությունը, իսկ ՊՈԱԿ-ը ՀՀ կառավարության 2019 թվականի մարտի  7-ի N206-Ա որոշման համաձայն գտնվում է լուծարման գործընթացում, ինչպես  նաև նշված որոշման 3-րդ կետի             1)-ին ենթակետով սահմանվել է, որ «կազմակերպության լուծարումից հետո կազմակերպության պարտատերերի պահանջները բավարարելուց հետո մնացած գույքն ուղղվում է պետական բյուջե»։ Վերը նշվածով   պայմանավորված տրանսպորտային միջոցը հնարավոր չէ հատկացնել վերջինիս։ 

	      4. ՀՀ արդարադատության նախարարություն
	13.05.2021թ.

	
	N01/27.4/12543-2021

	Հայաստանի Հանրապետության կառավարության 2021 թվականի փետրվարի   25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերում են գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում Հայաստանի Հանրապետության արդարադատության նախարարությունը շահագրգիռ մարմին չի հանդիսանալու, ապա նախագծի վերաբերյալ կարծիք չի տրամադրվելու:
Տվյալ պարագայում նկատի ունենալով այն հանգամանքը, որ ներկայացված նախագծի պարագայում Հայաստանի Հանրապետության արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված «Անհատույց օգտագործման իրավունքով գույք հանձնելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից կարծիք չի ներկայացվելու:
	 

Ընդունվել է ի գիտություն։

	ՀՀ վարչապետի աշխատակազմի իրավաբանական վարչություն 
	31.05.2021թ.

	
	                     N02/16.3/17672-2021

	Նախագծում առկա է իրավական տեխնիկայի հետ կապված խնդիր։ Հիմք ընդունելով «Նորմատիվ իրավական ակտերի մասին» ՀՀ օրենքի 13-րդ  հոդվածի 1-ին մասը՝ նախագծի նախաբանում որպես լիազորող նորմ նշված «Պետական գույքի կառավարման մասին» ՀՀ օրենքի 30-րդ հոդվածի 2-րդ մասի 1-ին կետն անհրաժեշտ է փոխարինել նույն մասի 3-րդ կետով, քանզի դրանով է ՀՀ կառավարությունը լիազորվում անհատույց օգտագործման իրավունքով գույք հանձնել Հայաստանի ազգային ագրարային համալսարան հիմնադրամին։
	                     
Ընդունվել է։                                  Նախագծի նախաբանը լրամշակվել է։






